
Annotatsiya: Ushbu maqolada boshlang‘ich sinf darslarida qo‘llanadigan 

metodlarning o‘ziga xos xususiyatlari, boshlang‘ich ta’limda o‘quvchilarni tаrbiyaviy 

jihаtlаrning kаmоl tоpishidа dars mashg‘ulotlarida qoʻllaniladigan - metodlar va ularni 

qoʻllash usullari haqida fikr yuritilgan. 

Tayanch soʻzlar: Ta’lim, metodlar, interfaol metodlar, tarbiya, og‘izaki 

metodlar, amaliy metodlar, koʻrgazmali metodlar. 

 

Bugungi kunda ta’limning sifatiga e’tibor kundan-kunga ortib borayotgan 

pallada, ta’lim jarayonida turli metodlar, pedagogik va axborot texnologiyalarini o‘quv 

jarayonida qo‘llashga bo‘lgan talab ortib bormoqda. Buning asosiy sabablaridan biri 

ta’limda o‘quvchilar faqat tayyor bilimlarni egallashga o‘rgatilgan bo‘lsa, zamonaviy 

texnologiyalar ularni egallayotgan bilimlarini mustaqil o‘rganib, tahlil qilishlariga, 

o‘zlari qidirib topishlariga, hatto umumiy xulosalarni ham o‘zlari keltirib 

chiqarishlariga o‘rgatadi [1]. Hozirgi kunda o‘qituvchilar tomonidan darslarni yaxshi 

tushuntirish yoki o‘quvchilar olgan bilimlarni tekshirish uchun dars jarayonida turli xil 

metodlardan foydalanishadi. Metodlar oraqli o‘quvchilar berilgan mavzuni yaxshi 

tushuntira olsalar, ta’lim oluvchilar shu metodlar orqali mavzuni yaxshi tushunib 

oladilar, shu metodlar orqali o‘qtuvchi ham o‘quvchilar ham ko‘zlagan natijaga tez 

erishadilar. O‘qituvchi ta’lim berish jarayonda shaxsning rivojlanishi, shakllanishi, 

bilim olishi va tarbiyalanishiga sharoit yaratadi [2].  

Metod so‘zi “yunoncha” so‘zdan olingan bo‘lib “tadqiqot yo‘li”, “nazariya”, 

“usul” degan ma’noni bildiradi. 

Metodlarning quydagi turlari mavjud: 

1. Og‘izaki metodlar 

2. Amaliy metodlar 

3. Ko‘rgazmali metodlar ga bo‘linadi [3]. 

Boshlang‘ich sinflarda ko‘proq ko‘rgazmali metodlardan foydalanish yaxshi 

samara beradi. Chunki maktabga qadam qo‘ygan o‘quvchilarn o‘yin faoliyatidan 

ta’lim jarayoniga olib kirishda ko‘rgazmali metodlar qo‘l keladi. Bu metodlar orqali 

bolalarda ta’limga bo‘lgan qiziqishi ortib boradi hamda darsdan tezda zerikib 

qolmaydi. Shu sababli zamonaviy ta’lim jarayonida oʻqitishning eng samarali va 

foydali metodlaridan keng foydalanilmoqda. Bunday metodlarni qoʻllash hamda 

zamonaviy texnologiyalardan foydalanish orqali oʻquvchilarning bilim salohiyati oʻsib 

bormoqda [4].  

Boshlang‘ich sinf darslarining qay darajada qiziqarli o‘tishi o‘qituvchining 

tayyorgarligiga bog‘liq. Bolalarning o‘qish va yozish, hisoblash malakalarini 

oshiruvchi, ularni mustaqil fikrlashga, mantiqan o‘ylashga, xulosa chiqarishga 

yo‘naltirilgan zamonaviy va innovatsion texnologiyalar asosidagi mashg‘ulotlar 

mazkur fanlarning boshlang‘ich sinflardan boshlab mukammal o‘rgatilishiga asos 

bo‘lib xizmat qiladi [5]. 

Bugungi kunda respublika ta’lim muassasalarida interfaol ta’limni tashkil 

etishda quyidagi eng ommaviy texnologiyalar qoʻllanilmoqda: Interfaol metodlar: 

“Keys-stadi” (yoki “Oʻquv keyslari”), “Blits-soʻrov”, “Modellashtirish”, “Ijodiy ish”, 

“Munosabat”, “Reja”, “Suhbat” va boshqalar [6]. Grafik organayzerlar: “Baliq 

skeleti”, “BBB”, “Kontseptual jadval”, “Venn diagrammasi”, “Insert”, “Klaster”, 

“Nima uchun?”, “Qanday?” va boshqa turlari mavjud [7]. 

Metodlardan foydalanib o‘tkazilgan mashg‘ulotlar yoshlarning muhim hayotiy 

yutuq va muammolariga o‘z munosabatlarini bildirishlariga intilishlarini qondirib, 

ularni fikrlashga, o‘z nuqtai nazarlarini asoslashga imkoniyat yaratadi[8]. 

Bugungi kunda bo‘layotgan innovatsion jarayonlarda zamonaviy ta’lim tizimi 

oldidagi muammolarni hal etish uchun yangi axborotni o‘zlashtirish va o‘zlashtirgan 

bilimlarini o‘zlari tomonidan baholashga qodir, zarur qarorlar qabul qiluvchi, mustaqil 

va erkin fikrlaydigan shaxslar kerak [9-13]. Shuning uchun ham, ta’lim 

muassasalarining o‘quv-tarbiyaviy jarayonida zamonaviy o‘qitish metodlari-interfaol 

metodlar, innovatsion texnologiyalarning o‘rni va axamiyati beqiyosdir. Metodlar va 

ularning ta’limda qo‘llanishiga oid bilimlar, tajriba o‘quvchilarni bilimli va yetuk 

malakaga ega bo‘lishlarini ta’minlaydi [14-17]. 

Innovatsiya (inglizcha innovation) yangilik kiritish, yangilik degan ma’noni 

bildiradi. Innovatsion metodlar pedagogik jarayon hamda o‘qituvchi va o‘quvchi 

faoliyatiga yangilik, o‘zgarishlar kiritish bo‘lib, uni amalga oshirishda asosan turli xil 

uslullardan foydalaniladi [18]. 

Interfaol (“Inter” – bu o‘zaro, “act” –harakat qilmoq)-o‘zaro harakat qilmoq yoki 

kim bilan suhbat, muloqat tartibida bo‘lishni anglatadi. Interfaol metodlar orqali har 

ikki tomon faol bo‘lishi ko‘zda tutiladi. Talim beruvchi ham ta’lim oluvchi ham inter 

faol metodlar orqali mashg‘ulot davomida faol bo‘lishadi. Boshqa so‘z bilan aytganda, 

o‘qitishning interfaol  uslubiyotlari – bilish va kommunikativ faoliyatini tashkil 

etishning maxsus shakli bo‘lib, unda ta’lim oluvchilar bilish jarayoniga jalb qilingan 

bo‘ladilar, ular biladigan va o‘ylayotgan narsalarni tushunish va fikrlash imkoniyatiga 

ega bo‘ladilar [19-21]. Interfaol darslarda o‘qituvchining o‘rni qisman o‘quvchilarning 

faoliyatini dars maqsadlariga erishishga yo‘naltirishga olib keladi. Bu metodlarning 

o‘ziga xosligi shundaki, ular faqat pedagog va o‘quvchilarning birgalikda faoliyat 

ko‘rsatishi orqali amalga oshiriladi [22]. 

Bunday pedagogik hamkorlik jarayoni o‘ziga xos xususiyatlarga ega bo‘lib, 

ularga: 

1. O‘quvchining dars davomida befarq bo‘lmaslikka, mustaqil fikrlash, ijod 

qilish va izlanishga majbur etilishi; 

2. O‘quvchilarning o‘quv jarayonida fanga bo‘lgan qiziqishlarini doimiyligini 

ta’minlanishi; 

3. O‘quvchilarning fanga bo‘lgan qiziqishlarini mustaqil ravishda har bir 

masalaga ijodiy yondashgan holda kuchaytirilishi; 

4. Pedagog va o‘quvchilarning hamkorlikdagi faoliyatini doimiy ravishda tashkil 

etilishlari kiradi. 

Pedagogik texnologiyaning eng asosiy negizi - o‘qituvchi va o‘quvchining 

belgilangan maqsaddan kafolatlangan natijaga hamkorlikda erishishlari uchun tanlagan 

metodlariga bog‘liq [23]. O‘qitish jarayonida, maqsad bo‘yicha kafolatlangan natijaga 

erishishda qo‘llaniladigan har bir metodlar o‘qituvchi va o‘quvchi o‘rtasida hamkorlik 

faoliyatini tashkil eta olsa, har ikkalasi ijobiy natijaga erisha olsa, o‘quv jarayonida 

o‘quvchilar mustaqil fikrlab, ijodiy ishlab, izlanib, tahlil qilib, o‘zlari xulosa chiqara 

olsalar, o‘zlariga, jamoaga, jamoa esa ularga baho bera olsa, o‘qituvchi esa ularning 

bunday faoliyatlari uchun imkoniyat va sharoit yarata olsa, ana shu-o‘qitish 

jarayonining asosi hisoblanadi [24]. Har bir dars, mavzu, o‘quv predmetining o‘ziga 

xos texnologiyasi bor. O‘quv jarayonidagi pedagogik texnologiya – bu aniq ketma-

ketlikdagi yaxlit jarayon bo‘lib, u o‘quvchining ehtiyojidan kelib chiqqan holda bir 

maqsadga yo‘naltirilgan, oldindan puxta loyihalashtirilgan va kafolatlangan natija 

berishiga qaratilgan pedagogik jarayondir [25]. 

Pedagogning oldiga qo‘ygan maqsadning amalga oshishi va kafolatlangan 

natijaga erishishida, o‘qituvchi va o‘quvchining hamkorlikdagi faoliyati, ular qo‘ygan 

maqsad, tanlagan mazmun, metod, vositaga, ya’ni texnologiyaga bog‘liq. 

Pedagog va o‘quvchining yuqori natijaga erishishida qanday metodlarni 

tanlashlari ular ixtiyorida, chunki har ikkala tomonning asosiy maqsadi aniq natijaga 

erishishga qaratigan bo‘lib, bunda o‘quvchilarning bilim saviyasi, guruh harakteri, 

sharoitga qarab, ishlatiladigan texnologiya tanlanadi [26-28]. Masalan, natijaga 

erishish uchun balki, ko‘rgazmali metodlar bilan ishlash lozimdir, balki amaliy 

metodlardan foydalanish kerak bo‘lar. Bularning hammasi o‘qituvchi va o‘quvchilarga 

bog‘liq. Shu bilan birga o‘quv jarayonini oldindan rejalashtirish zarur. Bu jarayonda 

o‘qituvchi o‘quv predmetining o‘ziga xos tomonini, talim joyi va sharoitni, eng 



            T A D Q I Q O T L A R         jahon ilmiy – metodik jurnali    

 

 

       http://tadqiqotlar.uz/                                                          25-son_2-to’plam_Noyabr-2023   125 

asosiysi, o‘quvchilarning imkoniyati hamda ehtiyojini, hamkorlikdagi faoliyatini 

tashkil eta olishini hisobga olishi kerak. Shundagina, kerakli kafolatlangan natijaga 

erishish mumkin.   

